
Sonia Aredes, P.Eng. 
ᐊᐅᓚᑦᓯᔾᔪᑎᓄᑦ ᐅᖃᐅᔾᔨᒋᐊᖅᑎ 
ᓄᓇᕗᒥ ᐃᒪᓕᕆᓂᕐᒧᑦ ᑲᑎᒪᔨᖏᑦ 
ᑎᑎᖅᑲᕐᓂᐊᕐᕕᐊ 119 
ᐅᖅᓱᖅᑑᖅ, ᓄᓇᕗᑦ X0B1J0  
 
ᔪᓚᐃ 29th, 2016 
 
ᐱᔾᔪᑎᖃᖅᑐᖅ: ᑐᐊᕆᔅ ᐅᐊᖕᓴᖓᓂ Type A ᐃᒪᕐᒧᑦ ᓚᐃᓴᓐᓯᖓᑦ ᐋᖅᑭᒋᐊᖅᑕᐅᖁᓪᓗᒍ 
ᑐᒃᓯᕋᐅᑎᖓᓐᓂᒃ TMAC-ᑯᑦ; ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐊᐅᓚᑦᓯᔾᔪᑎᓄᑦ ᑐᕌᖓᔪᑦ 
ᑎᑎᖅᑲᑦ ᑐᓂᔭᖏᑦ ᐊᒻᒪ ᓴᓗᒻᒪᖅᓴᐃᔾᔪᑎᒃᓴᑦ ᑐᖅᑯᖅᑕᐅᓯᒪᔪᑦ ᐱᓪᓗᒋᑦ 

ᓲᓂᐊ ᐊᕆᑎᔅᒧᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒋᖏᑦ ᕿᒥᕐᕈᓇᓚᐅᕐᒪᑕ TMAC-ᑯᑦ ᑎᒥᖁᑎᖓᑦᑕ 
ᐋᖅᑭᒋᐊᕆᖁᔨᓪᓗᑎᒃ ᑐᒃᓯᕋᐅᑎᖓᓐᓂᒃ ᐆᒧᖓ Type A ᐃᒪᕐᒧᑦ ᓚᐃᓴᓐᓯᖓᓐᓄᑦ AM-DOH1323 
ᐊᑐᖅᑕᐅᔪᒧᑦ ᑐᐊᕆᔅ ᐅᐊᖕᓇᖓᓂ ᐱᓕᕆᐊᒧᑦ. 

ᐅᑯᓄᖓ ᑎᑎᖅᑲᓄᑦ ᐱᖃᓯᐅᑎᓯᒪᔪᑦ ᐊᐅᓚᑦᓯᔾᔪᑎᓄᑦ ᕿᒥᕐᕈᓂᕆᓚᐅᖅᑕᕗᑦ ᑎᑎᖅᑲᑦ ᑐᓂᔭᐅᕗᑦ 
TMAC-ᑯᑦ ᐋᖅᑭᒋᐊᕆᖁᔨᓪᓗᑎᒃ ᑐᒃᓯᕋᐅᑎᒋᓚᐅᖅᑕᖓᓐᓄᑦ.  ᓇᓗᓇᐃᓚᐅᖅᑕᕗᑦ ᒪᓕᒡᓗᒋᑦ 
ᓯᕗᕐᖓᒍᑦ ᓈᓚᖕᓂᖃᕐᓗᑕ ᑲᑎᒪᓂᐅᑉ ᐃᓘᓐᓇᖏᑦ ᐊᐅᓚᑦᑎᔾᔪᑎᓄᑦ ᐱᔾᔪᑎᒋᔭᐅᔪᑦ 
ᐃᓱᒫᓗᒍᑎᐅᔪᑦ ᐋᖅᑭᒡᑕᐅᓚᐅᖅᑐᑦ ᐱᓕᕆᖃᑎᒋᔭᐅᓪᓗᑎᒃ TMAC-ᑯᑦ.  ᑭᓯᐊᓂᓕ, ᐊᑕᐅᓯᖅ 
ᒥᑭᑦᑑᒐᓗᐊᖅ ᐱᔾᔪᑎᐅᔪᖅ ᓱᓕ ᓴᓗᒻᒪᖅᓴᐃᔾᔪᑎᒃᓴᓄᑦ ᑮᓇᐅᔭᑦ ᑐᖅᑯᖅᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ 
ᑐᐊᕆᔅ ᐅᐊᖕᓇᖓᓂ ᐱᓕᕆᐊᒧᑦ. 

ᒫᓐᓇᐅᔪᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓯᒪᕗᑦ $3.49 ᒥᓕᐊᓐᓂᒃ ᐊᑭᖃᖅᑐᓂᒃ 
ᑎᑎᖅᑲᖁᑎᖏᓐᓂᒃ ᐊᑭᓕᐅᑎᒃᓴᖏᓐᓂᒃ  TMAC-ᑯᑦ ᐊᒻᒪ ᑯᐊᐳᕇᓴᒃᑯᑦ ᐊᖏᖅᓯᒪᓂᕆᔭᖓᑦ 
ᐊᑭᓖᓂᐊᕐᓗᑎᒃ $8.0 ᒥᓕᐊᓐᓂᒃ ᐊᑖᒍᑦ ᐅᐃᒍᖓᑕ K ᑮᓇᐅᔭᓕᐅᕋᓱᐊᕈᑎᒋᓪᓗᒍ 
ᐊᑐᖅᑐᐊᖅᑕᐅᔪᖅ ᑐᐊᕆᔅ ᐅᐊᖕᓇᖓᓂ ᑲᑎᓪᓗᒋᑦ ᐊᑭᖓ $11.49 ᒥᓕᐊᓐ ᑐᖅᑯᖅᑕᐅᓯᒪᔪᖅ.  
ᑖᒃᑯᐊ ᐃᓚᖓᑦᑕᐅᖅ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑭᓱᑐᐃᓐᓇᕐᓄᑦ ᑐᕌᖓᒧᑦ 
ᑐᖅᑯᖅᑕᐅᓯᒪᔪᑦ ᐊᖏᖃᑎᒌᒍᑎᓂᒃ (GSA) ᐊᑖᒍᑦ ᐅᐃᒍᖓᑕ I ᑮᓇᔭᐅᓕᕋᓱᐊᕈᑎᒋᓪᓗᒍ 
ᐊᑐᖅᑐᐊᕈᑎᖓᑕ, ᐱᕕᖃᖅᑎᑦᓯᔪᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ a ᐱᔪᓐᓇᖁᓪᓗᒋᑦ 
TMAC-ᑯᑦ ᐱᖁᑎᕐᔪᐊᖏᓐᓂᒃ ᐃᑲᔪᖅᑐᐃᔾᔪᑎᐅᓪᓗᑎᒃ ᑯᐊᐳᕇᓴᒃᑯᑦ ᐊᖏᖅᓯᒪᔭᖏᓐᓂᒃ 
ᑐᓂᓂᐊᕐᓂᕋᕐᖢᒋᑦ. 
 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓱᒪᕗᑦ ᑖᒃᑯᐊ ᐊᑭᖏᑦ ᑐᖅᑯᖅᑕᐅᓯᒪᔪᑦ 
ᐊᒥᒐᓗᐊᕋᓱᒋᔭᐅᓪᓗᑎᒃ ᑐᐊᕆᔅ ᐅᐊᖕᓇᖓᓂ ᐅᔭᕋᖕᓂᐊᕐᕕᖕᒧᑦ ᐱᓪᓗᒍ ᒫᓐᓇ ᐊᒃᓱᑲᓪᓚᒃ 
ᐱᕙᓪᓕᐊᑎᑦᓯᓕᕐᒪᑕ ᐊᒻᒪ ᑐᒃᓯᕋᐅᑎᓕᐅᖅᓯᒪᓪᓗᑎᒃ ᐋᖅᑭᒋᐊᖅᑕᐅᖁᓪᓗᒍ ᐱᓕᕆᐊᒧᑦ 
ᐱᔪᓐᓇᐅᑎᒋᔭᐅᔪᖅ ᐊᒻᒪᓗ Type A-ᒥᒃ ᐃᒪᕐᒧᑦ ᓚᐃᓴᓐᓯᖓᓐᓄᑦ.    

ᐊᑖᒍᑦ ᐊᖏᕈᑎᓂ 12.2 ᐋᖅᑭᒡᓱᖅᓯᒪᓂᕐᒧᑦ ᐊᖏᖃᑎᒌᒍᑎᓂ, ᒪᑐᔭᐅᓂᖓᓄᑦ ᐊᒻᒪ 
ᓴᓗᒻᒪᖅᓴᖅᑕᐅᓂᖓᓄᑦ ᐊᑭᖏᑦ ᕿᒥᕐᕈᓇᒃᑕᐅᔭᕆᐊᖃᕐᒪᑕ ᐊᒻᒪ ᑲᑎᓪᖢᒋᑦ ᐃᓘᓐᓇᖏᑦ 
ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᖅᑕᐅᓯᒪᔪᑦ ᖃᑦᓯᐅᓂᖏᑦ ᖃᐅᔨᔭᐅᔭᕆᐊᖃᖅᑐᑦ ᐃᒻᒥᒃᑰᖅᑐᒧᑦ 
ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᖅᑕᐅᓯᒪᔪᓄᑦ ᖃᐅᔨᒪᔨᑕᕐᒧᑦ ᐊᑭᓕᖅᑕᐅᓗᑎᕐᒃ TMAC-ᑯᓐᓄᑦ. ᑖᓐᓇ 

ᐃᒻᒥᒻᒃᑰᖅᑐᑦ ᓴᓗᒪᖅᓴᐃᔾᔪᑎᒃᓴᓄᑦ ᑐᖅᑯᖅᑕᐅᓯᒪᔪᓄᑦ ᖃᐅᔨᒪᔨᑕᐅᔪᖅ ᑲᑐᔾᔭᐅᓪᓗᓂ ᑭᓇᐅᓂᐊᕐᓂᖓ 
ᓂᕈᐊᖅᑕᐅᓚᐅᖅᑐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ TMAC-ᑯᓐᓄᑦ. 
 

TMAC-ᑯᑦ ᒫᓐᓇᕋᑖᖑᓚᐅᖅᑐᖅ ᑐᓂᓯᓚᐅᖅᑐᑦ ᓴᓗᒻᒪᖅᓴᐃᓂᕐᒧᑦ ᐊᑭᒋᒐᔭᖅᑕᖏᓐᓄᑦ ᒥᒃᓴᐅᓴᒃᓯᒪᔪᓂᒃ 
ᑐᓴᒐᒃᓴᓂᒃ ᐊᒻᒪ ᐊᔾᔨᒌᖏᓐᓂᕆᔭᖏᓐᓂᒃ ᐃᓄᓕᕆᔨᑐᖃᒃᑯᑦ ᓴᓗᒻᒪᖅᓴᐃᔾᔪᑎᒃᓴᑦ ᐊᑭᒋᓂᐊᖅᑕᖏᓐᓄᑦ 
ᒥᒃᓴᐅᓴᒃᓯᒪᔭᖏᓐᓄᑦ ᑐᓂᔭᐅᓯᒪᔪᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.  ᑖᒃᑯᐊ 
ᓴᓗᒻᒪᖅᓴᐃᔾᔪᑎᒃᓴᓄᑦ ᒥᒃᓴᐅᓴᒃᓯᒪᔪᑦ ᑐᓂᔭᐅᓚᐅᖅᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 
ᐊᐅᓚᑦᓯᔾᔪᑎᓄᑦ ᖃᐅᔨᒪᔨᑕᕐᒧᑦ ᕿᒥᕐᕈᓇᒃᑕᐅᓂᐊᕐᒪᑕ. 
  

ᐊᖏᔫᑎᑦ ᖃᐅᔨᔭᐅᔪᑦ ᐊᐅᓚᑦᓯᔾᔪᑎᓄᑦ ᖃᐅᔨᒪᔨᑕᕐᓄᑦ ᐃᒪᐃᓕᖓᕗᑦ: 
 

• ᐃᓄᐃᒃᓴᖕᓂᖅᐹᑦ ᐊᑭᖓ $28.94 ᒪᒥᓕᐊᓐ ᓴᓗᒻᒪᖅᓴᐃᔾᔪᑎᒃᓴᑦ ᐊᑭᖓ ᑐᐊᕆᔅ ᐅᐊᖕᓇᖓᓂ 
ᐅᔭᕋᖕᓂᐊᕐᕕᖕᒧᑦ ᑖᓐᓇ ᓈᒻᒪᒃᑐᖅ ᐊᒻᒪ ᓇᓕᖅᑯᑦᑎᓂᖅᓴᐅᓪᓗᓂ ᐊᑐᓂ ᐊᑭᖏᑦ ᒪᓕᒡᓗᒋᑦ 
ᑐᓐᖓᕕᒋᓪᓗᒋᑦ  ᑳᓐᑐᕌᒃᑕᐅᓯᒪᔪᑦ ᐊᑭᖏᑦ ᐊᒻᒪ ᐃᖅᑲᓇᐃᔭᖃᑦᑕᖅᓯᒪᔪᑦ ᓴᓗᒻᒪᖅᓴᐃᓪᓗᑎᒃ 
ᐅᔭᕋᖕᓂᐊᕐᕕᕕᓂᕐᓂᒃ. 
 

• ᐊᑯᓐᓂᐊ ᑐᖅᑯᖅᑕᐅᓯᒪᔪᖅ ᓄᓇᒧᑦ ᐊᒻᒪ ᐃᒪᕐᒧᑦ ᐊᑐᒐᒃᓴᑦ ᐃᒪᐃᑦᑑᕗᑦ $24.20 ᒥᓕᐊᓐ ᐊᒻᒪᓗ 
$4.74 ᒥᓕᐊᓐ.  ᐃᒪᓐᓇ ᑐᑭᖃᖅᑐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓯᒪᒃᓯᕋᔭᖅᑐᑦ 
ᐃᓄᐃᓴᖕᓂᖅᐹᒃᑯᑦ  84% -ᖓᓂᒃ ᓄᓇᐅᑉ ᐊᒻᒪ ᐃᓄᓕᕆᔨᑐᖃᒃᑯᑦ 16 ᐳᓴᓐᒥᒃ ᐃᒪᕐᒧᑦ 
ᐊᑐᒐᒃᓴᓂᒃ ᑐᖅᑯᖅᑕᐅᓯᒪᔪᓂᒃ. 
 
 

• ᐊᒥᐊᒃᑯᖏᑦ ᐊᑦᑕᕐᓇᖅᑐᑦ ᐊᑭᑦᑐᕈᑕᐅᔪᓐᓇᕐᒪᑕ ᓇᓗᓇᐃᖅᑕᐅᕗᑦ ᑯᕕᖅᑕᕐᕕᐅᔪᑦ ᒪᑐᖏᑦ, 
ᑯᕕᖅᑕᕐᕕᓪᓗ, ᑰᒡᕕᓕᐊᖑᑲᐃᓐᓇᖅᓯᒪᔪᑦ, ᓂᒋᐊᓂ ᐊᒻᒪ ᐅᐊᖕᓇᖓᓂ ᑰᑉ ᓯᒥᖓ.  
ᑎᑎᕋᖅᓯᓯᒪᔪᑦ ᐊᐱᖅᑯᑎᒃᓴᖏᓐᓂᒃ ᖃᐅᔨᒪᔨᑕᐅᔪᖅ ᓇᓗᓇᐃᕿᖅᓯᖁᔨᓪᓗᑎᒃ ᐱᖃᑎᒋᓗᒋᑦ 
TMAC-ᑯᑦ. 

 

ᑕᐃᒪᓕ ᒫᓐᓇ ᖃᓄᐃᓐᓂᐅᔪᖅ ᒪᓕᒡᓗᒍ ᐱᔾᔪᑎᐅᔪᖅ ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᐃᔾᔪᑎᓂᒃ,  ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᖅᐳᑦ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᓐᓇ ᐱᔾᔪᑎᐅᔪᖅ 
ᑲᒪᒋᔭᐅᖁᓇᒍ ᒪᐃᓐᖔᖁᓪᓗᒍ ᑐᓂᓯᒃᑲᓐᓂᕈᓐᓇᕐᓂᐊᕐᒪᑕ ᑐᓴᒐᒃᓴᓂᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑎᒪᔨᓄᑦ.   ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓂᕆᐅᒃᐳᑦ ᑕᒪᑐᒥᖓ ᐋᖅᑭᒡᓯᖁᓪᓗᒋᑦ 
ᓴᓗᒻᒪᖅᓴᐃᔾᔪᑎᒃᓴᓄᑦ ᑐᖅᑯᐃᔭᕆᐊᕐᓂᕐᒧᑦ ᐱᖃᑎᒋᓗᒋᑦ TMAC-ᑯᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ ᓯᕗᕐᖓᒍᑦ 
ᓈᓚᖕᓂᖃᕐᓗᑎᒃ ᖃᑎᒪᓚᐅᖏᓐᓂᖏᓐᓂ ᐱᕕᖃᒃᑲᓐᓂᕆᐊᖃᕐᒪᑕ ᐱᓕᕆᔪᓐᓇᖁᓪᓗᒋᑦ.  ᓂᕆᐅᒃᑐᒍᑦ 
ᑕᒪᑐᒧᖓ ᐱᓕᕆᓂᐅᔪᖅ ᐃᖅᑲᓇᐃᖅᑕᐅᔪᓐᓇᕋᔭᕐᓂᖓᓂᒃ ᐊᖑᒻᒪᑎᓗᑎᒃ ᑭᖑᓪᓕᖅᐹᒥ ᑐᓂᓯᕕᒃᓴᐅᔪᖅ 
ᑎᑎᖅᑲᖁᑎᓂᒃ ᒪᑐᔭᐅᓂᖓᓄᑦ ᐊᒻᒪ ᓴᓗᒻᒪᖅᓴᖅᑕᐅᓂᖓᓄᑦ ᐱᖃᓯᐅᔾᔨᓯᒪᓕᕈᓐᓇᕐᓂᐊᕐᒪᑕ 
ᖃᐅᔨᒪᔨᑕᐅᑉ ᕿᒥᕐᕈᓇᒍᑎᒋᓚᐅᖅᑕᖏᓐᓂᒃ. 
 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᕕᖃᖅᑎᑕᐅᔪᒪᒐᓗᐊᖅᐳᑦ  ᐅᖃᖃᑎᖃᕈᓐᓇᖁᓪᓗᒋᑦ TMAC-ᑯᑦ  
ᐱᓪᓗᒋᑦ ᓇᐅᑦᑎᐅᒪᑎᑕᐅᔪᑦ ᐅᓄᕐᓂᕆᔭᖏᓐᓂᒃ ᓇᓗᓇᐃᖅᓯᒐᓱᐊᖅᑎᓪᓗᒋᑦ ᐊᒥᐊᒃᑯᖏᓐᓂᒃ 

P.O. Box 360 
Kugluktuk, NU X0B 0B0 

Telephone: (867) 982-3310 
Fax: (867) 982-3311 

www.kitia.ca 

ᐊᑦᑕᕐᓇᖅᑐᓂᒃ ᐊᒻᒪ ᐊᑭᑦᑐᕈᑕᐅᔪᓐᓇᕋᔭᖅᑐᓂᒃ ᐃᓚᒋᐊᕈᑎᒃᓴᖏᓐᓂᒃ ᒫᓐᓇᐅᔪᖅ $28.94-ᓂᒃ 
ᐊᑭᖃᖅᑎᓪᓗᒍ ᓴᓗᒻᒪᖅᓴᐃᔾᔪᑎᒃᓴᓄᑦ ᐱᓕᕆᔾᔪᑎᒃᓴᑦ. 
 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᕕᒃᓴᖅᓯᐅᖅᑐᑦ ᐅᖃᖃᑎᖃᕈᓐᓇᖁᓪᓗᒋᑦ ᐃᓄᓕᕆᔨᑐᖃᖁᒃᑯᓐᓂᑦ 
ᓄᓇ ᐊᒻᒪ ᐃᒪᖅ ᐊᕕᒃᑕᐅᓯᒪᓂᖓᓄᑦ ᐃᓄᐃᓴᖕᓂᖅᐹᖑᔪᑦ ᑐᓐᖓᕕᒋᓪᓗᒋᑦ ᖃᐅᔨᒪᔨᑕᐅᑉ 
ᐊᐅᓚᑦᓯᔾᔪᑎᓄᑦ ᕿᒥᕐᕈᓇᖕᓂᕆᓚᐅᖅᑕᖓ.  ᐅᑯᐊ ᐅᖃᐅᑕᐅᖁᓪᓗᒋᑦ ᐃᓄᓕᕆᔨᑐᖃᒃᑯᑦ 
ᐃᒪᐃᓕᖓᖁᔭᖏᑦ  84% ᐊᒻᒪᓗ 16% ᐊᕕᒃᑕᐅᓯᒪᔪᑦ ᓄᓇᒧᑦ ᐊᒻᒪ ᐃᒪᕐᒧᑦ ᓴᓗᒻᒪᖅᓴᐃᔾᔪᑎᒃᓴᑦ 
ᑐᖅᑯᖅᑕᐅᓯᒪᔪᑦ. 
 

ᑎᑎᕋᖅᑐᖅ, 
 
 
 
 
 
 
John Roesch, P.Eng. 
ᐊᖓᔪᖅᑳᖅ ᕼᐅᑉ ᐸᐃᒥ ᐱᓕᕆᐊᖅ ᑲᒪᔨᐅᔪᖅ 
ᐱᓕᕆᕕᖓᓐᓂ ᓄᓇᓄᑦ ᐊᕙᑎᓕᕆᓂᕐᒧᓪᓗ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

 

 

 


